Segunda Carta Del Apostol

San Pedro

1 1Simén Pedro, Dios Chani yoati raahacanish ca éa xo naa,

naa Jesucristo yonati cato. Ea ti tsi xo toa naa carta raati ibo.
Nobé xaté bo, naa noqui chahahuanish ca jasca cabo qui raahacahi
quiha naa chani. Noba Dios, noba Xabahamati Ibo Jesucristo,
tihi caba mésté tsi ma xabahamahacaniqué mato ri. 2Mato ja
shomahuacano. Noba Dios, noba Ibo Jesu, tihi cabo ma cahéhai
caté tsi ma rani-raniriano.

Chahahuacanaibo jabi bo

3Jahué chama tsi noqui jatiroha ca jahué bo Dids aniqué
mésté ca jabi no jayano iquish na, jia tsi no bésono iquish na.
Ja tocani quiha noqui quénanish ca yoi ca no cahéyoino iquish
na. Tsayacahué. Jahué oqué, jahué méstéxéni ca jabi, tihi cabo
no béta xaténacatsi quiha ra. 4Tobi xo toa no bax ja acatsaina.
Parayamahi quiha. Noqui jahué jabi-jabiria acatsi quiha, no ani ca
jocha quima no paxapino iquish na. Jabi noqui quéyocatsi quiha
toa mai ca quinia bo ré. 5Tihi tsi cahéqui mato ra. Ja iqui tsi
jaboqui jia ca ma ati xo, ja qui chitimixo na. Jianaxo tsi Dios jahué
bo ma cahéyoixéti xo. 6Cahéhax mato shina méquiti ma jabixéti
x0. Méquihax ténéti ma jabixéti xo. Jabixo Dios jabi-jabiria ma
sahuéxéti xo. 7Sahuéxo mabé xaté bo ma mébixéti xo. Mébihax
jato noiti ma jabixéti xo. 8Tihi tsi xo toa ma jabixéti cato iquia.
Toca ca jabi bo pi ma jabino tsi anomariaxéhi quiha ma acaina.
Tihi tsi xo toa noba Ibo Jesucristé6 mato cahémayoihaina. 9Jama,
béco tsi xo toa naa jabi bo naris-hai ca nohiria. Jahué quinia

cahéyamayoihi quiha. Ja ani ca jocha masahacani ca shina-bénohi
quiha ré.

10 Jatsi nicaparicana, ébé xatéba. Mato Diés quénaniqué ra, jahué-
na bo iti. Ja iqui tsi aria-ariacana toa ma nori ca jismaxéna. Tihi ca
pi ahi tsi jocha qui paquéyamaxéqui mato iquia. 11 Tocapihi tsi jia
tsi noba Ibobé oto-otopaohai ca qui jicopixéqui mato. Jasca, jia tsi
mato joihuaxéhi quiha noba Xabahamati Ibo Jesucristo, ma jicoqué
no.

12Tihi ca € quénéhai ca cahéyoiqui mato iquia. Jama, no bax
Ibobé acatsai ca jahué bo mato nicatéquémaquia, ma shina-
bénoyamano iquish na. 13Bésopama tsi noho yonoco tsi xo toa naa
jahué bo mato chahahuamahaina, ma shina-bénoyamano iquish
na. 14Tocaquia ra, tséquéti basima € résoxéhai ca nori iqui na.

Tihi tsi noba Ibo Jesucrist6 €a yoani quiha. 15Ja tsi xo toa quinia-
quiniaquia jatiroha ca mato yoaxéna. Jabi € résono tsi naa jahué bo
ma shina-bénoyamano ra.

Cristo oqué Pedr6 jisnina

16 Jia tsi noba Ibo Jesucristo chama, ja jox€haina, tihi cabo
mato no yoaniqué. Mahitsa ca chani ma xo toa mato no yoanina
ra. Noba béro yofi tsi Jesu chama no jisniqué ra. 17Maca cacha ax
tsi ja oquéhuahacani quiha. Toa xo tsi ja qui chama Jahépa Diés
aniqué. Tihi ca tsi ja bax acacani quiha, naipa ca Dios joi ja qui
chaniniqué no. Anomaria toa joi ini quiha, naa “Noho baqué yoi
tsi xo naa. Ja qui rani-raniquia ra” i ja qui joi qué no. 18Jabi toa
chani, toa joi, tihi cabo no nicayoniqué ra, toa maca-macaria 6 tsi
ja béta xo na.

19Tihi cabo tsayaxo jabija ca Dios Chani yoati ibo b4 quénéni
ca nori ca cahéyoiqui noa. Ja parayamacani quiha. Ja iqui tsi
ja quénécani ca chahahuacana. Tsémoria ca iti ca huahuahai
ca lamparina jascaria xo toa ja quénécanina. Ma chahahuapino
tsi mato shina 6 tsi huahuaxéhi quiha Huishti Béroshini icanai
cato. 20Jasca, Quénéhacanish cabo tsayapama tsi nomé xo
tsi Dios Chani cahétimaxéni xo noa. Yama tsi xo toa jamé xo
bérohuapihai cato iquia. 21Jama, noqui mébihi quiha Espiritu
Santo, no cahéyoino iquish na. Jabi Dios bax joni bo chaniqué tsi
quiha Espiritu Sant6 jato mébiniqué. Toca tsi Dios Chani yoi ca ja
yoacani quiha.

Mabhitsa ca jabimacanaibo
Judas 4-13

2 1Quiniacaxécahué. Mato xéréqué tsi xo huésti huésti ca

quiaxéni ca maestro bo iquia, naa siri tsi Israél ca xéréqué
tsi Dios Chani yoahi mari quiaxéni cabo ini jascaria. Ishima tsi
mahitsa ca chani, naa Dios pasomaha ca chani, yoacaxécani quiha
pé. Jato Copinish ca Ibo quima ja casocani quiha pé. Casoxo
méri jamé quéyocaxécani quiha. 2Jama, jato bérabiria ca quinia
banahuacaxécani quiha huéstima cabo ré. Jatsi jato tahéhax
tsi yoshihuahacaxéhi quiha Dios jabija ca quinia ré. 3Parata
6 quéémisxéniria ca nohiria ca xo. Ja quéshpi tsi méri mato
yobacascaxécani quiha. Jama, jato copi jaboqui rohahuahi quiha
Copiti Ibo-iboria. Siri tsi jato qui Dios quésoni quiha. Joti basima
X0 jato copi ra.

4Quiniacaxécahué. Dios copi quima paxayamaniqué toa
jochanish ca angel bo. Ténétiya qui jato Di6s nianiqué. Baquish
népax tsi jato ja janani quiha néxaxo na. Toa xo tsi Dios copiti
bari-bariria mana-manacani quiha. 5Jasca, Noetiya ca nohiria
bo ri. Dios copi quima ja paxayamacaniqué jochahax na. Di6s
jato copiniqué ra, jéné chahitaxéni ja raani caté no. Noé roha,
naa meésté ca chani yoanish cato, jahué siete cabo, tihi cabo
roha xabahamahacani quiha toatiya no. 6Jasca, yaca Sodoma,
yaca Gomorra, tihi cabo ri Diés quéyoniqué chihi no. Mishpo ja
manéyocani quiha. Toca tsi Dids jato copiniqué, ixéhai ca nohiria
bé jahué copi-copiria cahéyoino iquish na. 7Jama, copinox pari tsi
Lot yamabo, naa shinajiaxéni ca joni Di6s tsécaniqué. Jabi toa ca
jochahuaxéniria ca nohiria bo qui Lot yosanani quiha. 8Jatiroha ca
bari jato naxéréqueé tsi toa shinajiaxéni ca joni raca-racapaoniqué.
Anomaria ini quiha toa ja tsayanina ja nicanina iquia. Tsayahax
ja cohuénariani quiha. 9Jatsi {tsayacanai? Jahué xocobo yoi cabo
tsécati cahéqui Dios ra, jochahuaxéni cabo ja copixéqué no. Jasca,
jahué copiti bari quima paxayamaxéhi quiha mai ca yoixéni cabo
ra, toa bari quéshpi tsi jato Di6s janahai iqui na.

10Toa bari tsi anomariaxéhi quiha chotamisxéniria caba copi
ra. Jasca, anomariaxéhi quiha toa Dios yoba niacanaiba copi
ri, naa mahitsa ca maestro ba copi. Jamé shinamisxéniria ca
nohiria bo tsi xo naa maestro bo iquia. Raquéxoma tsi iglesia ca

El Nuevo Testamento en Chédcobo de Bolivia, 2da ed. © 2010, Wycliffe Bible Translators, Inc.



657 2 San Pedro 2

yosibo ocahuacaqui pé. 11Jisna. Toca tsi iyamacani quiha toa Dios
bésojo ca jato oquéria ca angel bo ri. Ja pasicani quiha. Jama,
anomaria tsi xo toa maestro ba jabi ra. 12Cahéxoma tsi nohiria bo
ocahuacani quiha pé. Caxaxéniria ca acacati ca yohina jascaria ca
X0 ra. Jama, yohina bo jascaria tsi quéyohacacaxécani quiha jato
ri iquia. 13Tsayacahué. Anomaria tsi xo toa chahahuacanaibo ja
ténémanina ra. Ja quéshpi tsi copihacacaxécani quiha. Jasca, jato
qui jia tsi xo barihani boho-bohocanaina. Mato béta yoyocascani
quiha pé. Anoma quiha. Bérabiria tsi xo toa ja acanaina iquia.
14Yoxa bo tsayamisxéniria ca xo. Jochati jénétimaxéni ca xo.
Shinahama ca cahéyoiyama ca xaté bo paracani quiha pé. Jasca,
parata 6 quéémisxéniria ca xo. Tihi tsi xo toa jato jabi quiha. Jabi
toca ca nohiria bo copixéhi quiha Dios ra. 15Dios quinia jia ca ja
jisbayacaniqué. Jisbaya tsi ja béno-bénocaniqué. Jishopé. Yobati
ibo Balaam yamabo, naa Beor yamaba baqué quinia jasca ca ja
banahuacani quiha jato ri ré. Jabi parata 6 quéémisxéniria ca toa
Balaam yamabo ini quiha. Parata quéshpi tsi yoi ca ja ani quiha pé.
16 Jatsi jahué jocha bérohuahacaniqué. Ja yoyohai ca jahué burro
yoi bérohuani quiha, joni joi tsi Balaam yamabo qui chaniqui na.
Jahué ibo toa burré raahani quiha. Ja iqui tsi ja rétsayamani quiha.
17Nicaparicana. Mato xéréqué ca maestro bo tsi xo jéné
yama ca pao jascaria iquia. Yoshini raahai ca tsémo jascaria tsi
quiha Dios ra, jato copixéna. 18 Chanijacano tsi mahitsa tsi
X0 toa jato chani. Jasca, yoyocanaibo quima paxabéna ca
chahahuacanaibo paracani quiha pé. Parahax “Jénima tsi xo
toa jaha noba noma jabi quééhaina” i jato qui cani quiha pé.
19“Tséqué ixéqui mato, jahuécara 6 ma quééhai ca axéna” i jato
qui cani quiha pé, jocha yonati bo jaca nori. Jabi yonati tsi xo
toa jahué jocha tsi yonahacahai cato ra. 20Jabi noitiria tsi xo toa
jahari jochahuaxéniria ca quinia qui bacahai cato ré, naa noba
Xabahamati Iboba quinia jabinish cato. Tanaroha pistia tsi toa
quinia yoixéni ca quima paxahi quiha. Jama, jahué noma jabi qui
pi ja bacano tsi oqué-oquériaxéhi quiha toa ja yoyoxéhaina iquia.
21 Jabi anoma tsi xo toa Dios méstéxéni ca yoba quima casohaina
ra, toa yoba bo jabihax na. Oqué tsi naa nohiria iqué aqué ra
toa yoba cahéyamayoi-rohapihi na. 22Jabi, “Janahax jahari cahi
quiha inaca, ja janaha ca pixéna. Jasca chancho ri. Jahué ashiti tsi

robihi quiha ashihax na” tihi ca tsi ii quiha noba yosiba yoba. Jabi
jascaria tsi xo toa ja acanaina ré.

Ibo Jesu johai ca bari

3 1Jisa €bé xaté ba. Noho segundo ca carta tsi xo naa mato qui

é raahaina. Tihi ca chani tsi mato mébicasquia. Jabija ca nori
ca jahué bo mato shinamacasquia ra. 2Siri tsi Dios Chani yoanish
cabd yoani ca chani ma shina-bénoyamano iquia. Jasca, Iboba
rabéti ba mato yoahai ca ma shina-bénoyamano. Jabi toa yoba jato
qui noba Xabahamati Ibob4 ani quiha yoahacati.

3Jariapari ca yoba tsi xo naa: Xaba résé tsi bécaxécani
quiha mato osacanaibo, naa jato noma jabi noixéni cabo.
4Johax, “Joxéquia’ ¢i Jesu yamayamani? ¢Japa? ¢(Jahuénia
ni sa?” i mato qui caxécani quiha. Jasca, “Maihuahaca-niqué
noba naboréquébo. Jari yama ra. Noba mai néhohuahacanitiya
rohari tsi jaharisi tsi xo” icaxécani quiha pé. SMéri tsi Dids
ani ca jahué bo shina-bénocani quiha toca ca nohiria bo.
¢Jahué Chani tsi noba mai Diés néhohuayamayamani? Jéné
tsi naa mai ja ani quiha. 6Jasca, jéné tsi naa mai ca nohiria
bo ja quéyoniqué, jéné chahitaxéni ca ja raaniqué no. Tihi
cabo tsi shina-bénocani quiha naa maestro bo pé. 7Jama,
chanitéquéxéqui Dios ra. Toa jasca ca Chani tsi quéyohacaxéhi
quiha noba mai, naipa ri. Jaboqui tsi janahacacani quiha
copihacaxéti. Jatsi toa copiti bari tséquéno tsi copihacaxéhi
quiha Dios cahéyamacanaibo ra. Anomariaxéhi quiha jato copi
iquia.

8Jasca, tobi xo toa huésti ca yoba ma shina-bénoyamaxéti cato,
ébé xaté ba. Huésti bari tsi xo toa Dios qui mil afio bo jascaria.
Jasca, mil afio bo tsi xo huésti ca bari jaharisi ja qui. 9Ja iqui
tsi naamayamahi quiha noba Ibo, ja yoani ca jatihuaxéna. Jasca,
nohiria quéyocasyama xo Dios ra. Jama, jato jocha quima nohiria
bo casoyohai ca 6 quééhi quiha. Ja tsi xo toa ja bama-bamahaina
iquia.

10 Jama, quiniacaxécahué. Tséquéxéhi quiha Ibo johai ca bari
ra. Yomaxéni ca jascaria ixéhi quiha toa ja johaina. Toa bari tsi
pacots-pacotsaria tsi yamatapixéhi quiha naipé ca huishti bo. Chihi
tsi quéyohacacaxécani quiha. Jasca, noba mai, mai ca jahué bo ri.
Méshoyocaxécani quiha.

11 Jabi toca tsi quéyohacaxéhi quiha jatiroha cato. Ja iqui tsi ¢jari
yoyocascanai pa? Méstéxéniria ca jabi ma jayaxéti xo bésoqui na
ra. 12Jasca, toa Dios copiti bari 6 ma pasoxéti xo. Manapama tsi
ma aria-ariaxéti xo ra, méri tsi toa bari Diés raano iquish na. Toa
bari tsi chihi tsi quéyohacaxéhi quiha naipa ca jahué bo téqué.
Anomariaxéhi quiha toa huao. Jahué huaé tsi payoxéhi quiha
metal jahué bo téqué, jéné manéhi na. 13Jama, noqui ri tsi xo toa
nai paxa, mai paxa, tihi cabo 6 pasocanaina, naa noqui ja yoani
cato. Jahé tsi yamaxéhi quiha yoi cato ra.

14 Jatsi jisa, ébé xaté ba. Toa bari manapama tsi jocha yama ca
jabi 6 ma quééxéti xo. Quésohacatimaxéni cabo imati xo. Jasca,
jatiroha cabo ya jia tsi ma racanabéquino. Toca tsi ma iti xo ra, ja
joqué no. 15Jatsi shinaparicana. Méri pi Ibo joyamano tsi jari xaba
jayaxéqui nohiria bo ra, xabahamahacati. Jénima tsi xo toa. Jabi
toca tsi mato qui nobé xaté Pabl6é quénéniqué jaa ri, Diés ja qui
ani ca tiisi no. 16 Jaharisi tsi xo toa ja quénénina, tihi ca jahué bo
yoati ja chaniqué no. Jama, tobi xo toa huésti huésti ca béronoma
ca chani ja quénénina, tihi ca jahué bo yoati ja chaniqué no. Toa
chani jomihi quiha toa cahétimaxéniria ca nohiria bo ré, naa Dios
Chani huétsa bo ja jomicanai jascaria. Ja acanai ca quéshpi tsi
quéyohacacaxécani quiha iquia.

17 Jatsi quiniacaxécahué, ébé xaté b4, jato mahitsa ca chani
tsi ma parahacayamano iquish na. Jaboqui jabija ca cahéqui
mato iquia. Jama, toa yoyoxéni ca joni bo pi qui ma nicano tsi
jaxcaménaxéhi quiha mato shinana iquia. Jaquiréqué jabija ca
cahétimaxéniria cabo ixéqui mato tia. 18Jama, Dios quinia 6 tsi
ma shinahati xo. Ma shinahano tsi oquéxéhi quiha ma noihaina,
noba Xabahamati Ibo Jesucristo ma cahéhai ri. Ja tsi xo toa no
oquéhuapaoxéti cato. Jaboqui mai xo na, jasca, huéaqué mana xo
na, tihi cato xo tsi noba Ibo oquéhuaxéqui noa ra. Iqué. Amén.

